
Македонија. Поддршката за интеграција на Македонија во НАТО и во ЕУ и понатаму 

останува витален елемент во нашите напори за промовирање на мир и стабилност во 

балканскиот регион. Македонија ги заврши речиси сите технички реформи од 

одредниците поставени од страна на Европската Унија, а Европската Комисија препорача 

да се одреди датум за почеток на преговорите за членство во ЕУ. Исто така, им честитаме 

на Македонија и на Косово што го  завршија процесот на демаркација на заедничката 

гранична линија во октомври минатата година, и што  воспоставија формални 

дипломатски односи . Ова е голем чекор за регионалната стабилност. Македонија е 

активен учесник во Партнерството за мир и Акциониот план за членство во НАТО. Таа, 

исто така е и една од земјите што испраќаат најмногу војници по глава на жител  во 

мисијата ИСАФ. Посветеноста на Македонија да учествува со војници е одраз на 

значајниот прогрес што земјата го постигна во последниве години во насока на 

остварување на НАТО стандардите  во секторот одбрана. 

 

Ја охрабруваме Македонија да преземе понатамошни чекори со цел да се оддржи овој 

позитивен момент. Ја охрабруваме Македонската влада да го постави како приоритет 

подобрувањето на меѓуетничките односи преку понатамошно спроведување на 

Охридскиот рамковен договор, и според словото, и во духот на истиот. Освен тоа, 

Македонија мора и понатаму да се фокусира на реформите,  особено во областа на 

владеењето на правото. И најважно, постоечкиот спор за името со Грција мора да се реши 

што поскоро. Соединетите Држави силно ги поддржуваат актуелните преговарачки 

напори на Обединетите Нации, водени од Метју Нимиц. Ние ќе го прифатиме секое 

взаемно прифатливо решение што ќе произлезе од преговорите, но решение мора да има 

што поскоро.  

 

Активниот и конструктивен ангажман на Атина и на Скопје е витален за било каков 

позитивен резултат. Охрабрувачки се билатералните контакти на највисоко ниво во 

последниве неколку месеци за градење на доверба и за да се оствари прогрес по ова 

прашање. Спорот продолжува да ја попречува интеграцијата на Македонија во НАТО и во 

ЕУ, па затоа е и потенцијална закана за стабилноста на целиот регион. Во интерес на двете 

земји, а впрочем и на целиот регион, лидерите на Македонија и на Грција сега мораат да 

преземат смели и решителни акции за да го решат ова прашање, еднаш-засекогаш.  

 
 

 


